
 

 

 

 

 

 

 

 

 

 

 

BIZIKIDETZA-PLANA 

ARANGUREN IBARREKO  

HAUR ESKOLAKO ARAUAK 

 

 

 

 

 

 

 

 

Edukiak: 

 Informazio orokorra  

 Elkarbizitzarako arauak 

 Bete beharreko arauak  

 Harrera aldia  

 

   



SARRERA: 

 

Arauei buruz hitz egitean, askotan, zorroztasunaz eta diziplinaz ari garela iruditzen 

zaigu, baina hori ez da beti horrela. Arauak jarrerarako eta jokatzeko protokolo eta 

jarraibideak dira, eta horien helburua Eskolako elkarbizitza ona izatea da. Araurik gabe 

zailagoa izanen litzateke hori lortzea eta arauei esker, berriz, hainbeste desio dugun 

elkarbizitza egoki hori posiblea da.  

 

Hori dela eta, dokumentu honetan zuen (familia) eta gure (eskola) arteko harremana 

hobetzeko arauak aurkituko dituzue. Arau errazak dira eta ez dute indar edo saiakera 

handiegirik eskatzen, elkarbizitza on horri eusteko beharrezkoa dena, besterik ez. Horri 

esker zuen seme edo alaba hobeto egonen da gure Eskolan, eta, beraz, hobea izanen da 

bere heziketa garapena ere.  

 

Arauak bi atal handitan banatu ditugu: 

 Orokorrak. Alderdi komunei buruzkoak (baldintzak, elikadura, gaixotasunak, 

familiarekiko harremanak edo egunerokoa). 

 Harrera aldia. Punturik garrantzitsuenak jasotzen ditu, zuen haurra era 

egokian eta zainduta has dadin gure Eskolan. 

 

Amaitzeko, zuen arreta eskertu nahi dizuegu, eta baita zuen haurra gure Haur 

Eskolan matrikulatzeko agertu duzuen interesa ere. Gure lana zuen gustukoa izatea nahi 

dugu. Gure elkarbizitzarako arauekin uzten zaituztegu, goitik behera onartuko dituzuen 

itxaropenarekin. Mila esker. 

 

 

 

 

 

  

 

 
 

ASPEKTU EKONOMIKOAK 
 

 Gehieneko tarifak hurrengo ikasturtean: 

 Familiak, orokorrean Familia 
gurasobakarrak 

Eskolaldi osoa 
 

DOAKOA DOAKOA 

Jantokia  95€ 84€ 

 

 

 Errenta aitorpenaren araberako prezio murrizketak ezarriko dira. 

 Tarifak ikastetxea zabalik den 204 egunetarako edo 10,6 hilabetetarako soilik 
sortuko dira. 



Matrikula ikasturtea hasi ondoren egiten bada, jantokiko tarifa haurraren matrikula 
egiten denetik ordainduko da, eta hileko tarifaren zati proportzionala ordainduko da, kontuan 
hartuta menuen batez bestekoa hilean 19 egunekoa dela. 

- Jantoki-zerbitzua erabiltzen duten haurrek jantokiko hilabete guztiak ordaindu 
beharko dituzte. Ikasturtea uztailean amaituko da eta hilabete horretan kuotaren 0,6 
kobratuko da. Jantokia erabiltzen duten familiek zerbitzua ordaintzeko betebeharra dute (ez 
menua), zerbitzua erabiltzen ez badute ere, betiere familia bakoitzak ordaintzen duen 
tarifaren proportzioan. 

Salbuespenak: 

 Erabiltzailearen borondatearekin zerikusirik ez duten arrazoiak. 

Halakotzat hartuko dira justifikatutako absentziak (GAIXOTASUNAK), baldin eta 
IDATZIZ aurkezten bada (agiria posta elektronikoz eskatu eskolan). Catering-aren deskontua 
3. egunetik aurrera eginen da. Menua berriz eskatzeko, 3 egun lehenago jakinarazi beharko 
da, idatziz. 

Erabiltzailearen borondatearekin zerikusirik ez duen eta zalantza sor dezakeen 
bestelako kasua bada, udalarekin batera baloratuko da. Bidaiak edo oporrak ez dira hartuko 
erabiltzailearen borondatetik kanpoko kausatzat. 

 Harrera aldia. 

Catering-aren zatia ordainduko da, haurra zerbitzua erabiltzen hasten den egunetik 
aurrera. 

-Beste kasu batzuk: 

Jantoki-zerbitzuaren erabilera puntuala, eskolako langileei eskatu eta baieztatu 

ondoren: eguneko tarifa 6eurokoa izanen da.  

 
 10,6 ordainketa nahitaezkoak dira, eta kontu korrontearen bidez eginen dira. 

 HAUR ESKOLAKO FAMILIENTZAKO INFORMAZIOA HAUR ESKOLA-
TXEKEEKIN ORDAINTZEARI BURUZ 

TTIPI-TTAPA Haur eskolak familiei jakinarazten die Haur eskola-txekea eskatu 
dezakezuela zerbitzuaren ordainketa-modu gisa, UZTAILAREN 15a BAINO LEHEN. 
Horretarako, interesa duten familiek funtzionamendu baldintza hauek onartu beharko dituzte: 

Baldintzak 

 Kanpoan geratuko dira ordainketa gauzatzeko dedikazio esklusiboa dakarten 
enpresak: Interneteko plataformetan alta ematea eskatzen dutenak, txekeak banku 
erakundean zuzenean entregatzea dakartenak edo beste kobrantza batzuen kudeaketak ez 
bezalako izapide bereziak eskatzen dituztenak.  

 Fidantza, jantokiko EKO produktua eta lehenengo zein azkeneko hilabeteko 
kuota (iraila eta uztaila) banku helbideratze bidez ordaindu beharko dira nahitaez, kuotak 
aldakorrak baitira. Fidantza 100 eurokoa izanen da eta matrikula egitean ordaindu behar da.  

 Haur Eskola-txekeen diru-kopurua (urritik ekainera) hileko zenbateko 
zehatzari egokituko zaio, dagokion ikasturterako kuotak ezartzeko indarrean dagoen araudia 
aplikatu ondoren. 

 Eskola-txekeak Eskolaren esku egon beharko dute hilabete bakoitzeko 25a 
baino lehen, Haur Eskolako gainerako familiei kobratzen zaien egun berean kobratu ahal 
izateko. 

 Ordaintzeko modu hori aukeratzen duten familiek uko eginen diote jantoki-
zerbitzuan huts egiteagatik deskontua jasotzeko aukerari. 



 Familiek kuota helbideratzeko banku kontuaren zenbakia aurkeztu beharko 
dute, Eskolak haur eskola-txekea aurreikusitako datan jaso ez badu, Eskolari kalterik eragin 
gabe, helbideratze hori erabil ahal izan dezan. 

 Eskolak berarentzat gordetzen du haur eskola-txeke bidez ordaintzeko aukera 
ikasturte bakoitzean berritzeko edo ez berritzeko erabakia. 

 Kobratzeko prozedura horrek ez du inolaz ere kostu ekonomiko erantsirik 
ekarriko Eskolarentzat, komisio, banku-zerbitzu edo antzeko kontzeptuetan. 

 
"Itzulketa gastuak. Banku-zerbitzuen kostuagatik eta honek dakarren kalte 

ekonomikoak saihesteko, ordainagiriak, banku gastuak direla eta, 2,80 euroko 
igoerarekin berriz ere igorriko ditugu. Aldez aurretik zuen laguntza eskertzen dizuegu 
denon mesederako izanen baita." 

 
 

ORDUTEGIA 

- Ordutegia 08:00etatik 16:15era da (uztailean izan ezik, 08:00etatik 15:30era). 

 Sartzeko ordua: 08:00etatik 09:30era.  

 Lanaldi erdiko ordutegia, jantokiarekin edo gabe: 

 Sarrera: 8:30-9:30  

 Irteera: 12:30. 

 Irteteko ordua: 15:00etatik 16:15era, aukeratutako ordutegia errespetatuz. 

 

7 ordu baino gehiagoko egonaldiak ez dira onartuko. 

 
ELIKADURA 

  Bazkaria Ausolan enpresak egiten du. 

 Ikasturtearen hasieran hileko menuaren esteka bidaliko dizuegu. 

 Menu arrunta izateaz gainera, behar duten haurrentzat menu bereziak izanen 
dira. Gurasoek dieta honen beharra jakinarazi behar diote hezitzaileari, eta medikuaren 
ziurtagiria eman. 

 Oinezkoen taldekoena, trantsizio epe bat da: purea eta plater osoaren 
arteko trantsizio epe bat, plater bakarra eta lehenengo eta bigarren plateraren arteko 
banaketarako trantsizioa. Bide hau era progresibo batean egiten da eta haurraren 
heldutasunarekin lotuta dago, ez bere adinarekin. Familia eta eskolaren artean 
adostuko dugu nola egin aldaketak. 

 Ikastetxeko menuan elikagai ekologikoak daude, izan ere, “Más eco, por 
favor” kanpaina babesten dugu, Aranguren ibarreko udalak, CPAEN/NNPEKk, Ausolanek 
eta CRANAk sustatua.  

Elikagai ekologikoen alde egoteko arrazoiak:  

 Zapore onekoak eta nutritiboak dira: fruituak eta barazkiak bere erritmoan 
hazten dira, hori dela eta zapore eta usain biziago dute eta ur gutxiago.  

 Genetikoki aldatutako organismorik ez dute.  



 Ingurumenarekiko begirunea dute: bere ekoizpenean errekurtsoen (ura, 
energia…) zentzuzko erabilera sustatzen da, biodibertsitate eta lurraren emankortasunaren 
alde egiten dute…  

 Osasungarriagoak dira: hauen ekoizpenean ez dira erabiltzen ez 
pestizidarik, ez eta ongarri kimikorik ere.  

 Animalien ongizatea bultzatzen dute: animaliak ez daude kaiolan sartuta, 
ezta lotuta ere eta haize librean daude.  

 Europar batasunaren erregelamendu zorrotzen bidez araututa daude.  

Ekimen honek familien jantokiko tarifan oso igoera txikia ekarriko du (0,25€/menua), 

Udalak eta Ausolanek diruz laguntzen baitute.  

 
GAIXOTASUNAK 

Haur bat ikastetxean gaixotzen bada, gurasoei bere egoeraren berri jakinaraziko 

zaizue ahalik eta lasterren bere bila etor zaitezten.  

Kasua larria bada, 112ra deituko da Osasun Etxe batera bideratzeko. 

Jakinarazi eskolari gaixotasun kronikorik ote duen edo zuen ttikiari behar 

bezala laguntzeko jakin beharreko edozein kontu garrantzitsu. 

Pediatriako edo espezialistentzako bisita dutenean, sartzeko edo zentrora 

itzultzeko gehieneko ordua +11.30ak izanen dira. 

Denon onerako, zuen seme-alaba hartzeko abisatuko dizuegu. Ez duzue 

ikastetxera ekarri behar honako kasu hauetan: 

 SUKARRA: tenperatura 37,5 gradu edo gehiagokoa denean. 
 BEHERAKOAOAK ETA GORAKOK: sabeleko minarekin eta ondoezarekin 

batera gertatzen direnean, eta goizean zehar ikastetxean bitan ematen badira. 
 KONJUNTIBITISA: begi gorri makarradunak, jariakinak dituenean, ireki 

ezin dituenean… pediatraren balorazioa izan arte. 
 OTITISA, KATARROAK…: beren egoera animikoak eguneroko erritmoa 

normaltasunez jarraitzeko zailtasunak ematen dizkienean. 
 AHOA: pediatrak baloratu ez dituen lesioak dituenean eta kutsakorrak 

ote diren ez dakigunean. 
 ZORRIAK: tratamendua eman eta biharamunera arte, betiere bartzak 

kendu badira. 
 AZALEKO EDOZEIN ERREAKZIOREN AURREAN: negel zorneduna, 

horixka edo gorri bizia, presioarekin desagertzen diren orbanak... pediatriaren 
baloraziora izan arte. 

Beste kasuetan, zuen ttikiaren egoera normala ez izateagatik informatu behar 

zaituztegula uste dugunean, zuek izanen zarete balorazioa egin eta dagokion erabakia 

hartuko duzuenak. 

GURE SEME-ALABEN OSASUNA 

Haurra jaiotzen denean, bere defentsak amarekin partekatzen ditu eta horri esker 

babestuta dago, baina lehenengo bizpahiru hilabeteetan bere organismoak ez du infekzioak 

fokalizatzeko gaitasunik. 



Organismoak gaitasun hori garatzen du eraso horiei “hesiak” jarriz, hau da, bere 

ateetatik barrura sartu diren etsaiak giltzapetuz.  

NOLA LAGUNDU DEFENTSA-SISTEMAK GARAITU DEZAN? 

 Seme-alabei beharrezkoa duten atsedena eskainiz 

 Elikadura osasungarria eta orekatua emanez, egunean bost aldiz 

 Maitasun-ingurunea eta estimuluak sustatuz 

 Ikasteko, esperientziak izateko eta bizkortzeko denbora emanez 

 Patogenoak ez sartzeko ateen itxitura eraginkorra garatuz: azala eta ahoa 

 garbitu eta urratuak, ziztadak, zauriak eta harramaskadak zaindu 

 Haurra gaixorik dagoela ikastetxera ez eramanez, bertan gehiago infektatzeko 

arriskua handia baita. 

 

HESIEK HUTS EGIN AHAL DUTE? Batzuetan bai. 

Hori errazago gertatzen da ondoko kasuotan: 

 Haurra infektatzen bada gaixorik dagoenean eta bere defentsak ahul daudenean 

 Haurra infektatzen bada energia asko erabiltzen ari denean eta atseden nahikoa 

hartzen ez duenean 

 Haurra germen askorekin infektatzen bada horien eramailearekin denbora luzez 

ukipenean egoteagatik 

 Haurra infektatzen bada beste pertsona batek kosk egindakoa edo zurrupatutakoa 

jateagatik, ontzi beretik edateagatik, beste baten ahoan musu emateagatik, muki-

zapi, hortzetako eskuila edo orrazi berberak erabiltzeagatik 

ZER EGIN? 

Ikastetxera eraman baino lehen, haurra BIZKORTU DELA ZIURTATU 

1. Itzuli baino lehen, 24 orduz SUKARRIK GABE egon behar du 

2. Haurrak jateko gogoa izan behar du 

3. Lo normala eta kuluxkaren beharra izan behar du 

4. Ez du ohi baino nekatuago edo gogogabeago egon behar. 

 

ESKOLARA EZ DA ETORRI BEHAR ONDOKO KASUOTAN: 

Sukarra badu 
Konjuntibitis infekziosoa badu 
Larruazaleko lesiodun gaixotasuna badu (exantematikoa) 
Mukosetako lesiodun gaixotasuna badu (enantemak ahoan, sudurrean…) 
Gastroenteritisa, beherakoa/gorakoarekin, badu 
Zorriak baditu 
Salbuespen bakarra da, medikuaren agindua badago. 
 

Izenpetua: LEOZ OSÉS PILAR (P) 

PEDIATRIA 31055703 

Haur Eskolan ez zaie botikarik emanen haurrei. Ezohiko kasuetan (gaixotasun 

kronikoak..) onartuko da halakoak ematea, txosten mediko batek justifikatzen badu. 



Edozein arrazoi dela medio, zuen seme-alaba ikastetxera ez bada joan behar, 

abisatu mesedez. 

INFORMAZIO OROKORRA 

OPORRAK: Ikasturtearen hasieran ikastetxeko egutegia emanen dizuegu lanegun eta 

jaiegunak zehaztuz. 

 Haur eskolako zuzendaritzara jo beharko duzue kasu hauetan: 

 Haur eskolan egoteko ordutegia aldatu nahi baduzue. 

 Haurraren baja eman nahi baduzue. 

 Funtzionamenduari buruz zerbait esan nahi baduzue. 

 Zuen seme-alaba ez da etorriko edozein arrazoirengatik. 

 Ezin baduzue zuen semea/alaba jaso, hezitzaileei esan behar diezue 

nor etorriko den. 

BETEBEHARRAK:  

 3 argazki nortasun-agiri neurrikoak. 

 Argazki 1 postal neurrikoa. 

 Familia argazki bat postal neurrikoa. 

 Atxikitutako baimenak. 

 Ur botila (maiz aldatu beharko da) 

 Pixoihalak eta paper-zapi bustiak. 

 Motxila bat aldatzeko jantziekin 

 Txupetea (erabiltzen duenak). 

 Argazki albuma 

 Plastikozko bata bat. 

 Oinetako erosoak, erraz jarri eta kentzeko modukoak, ikastetxean ibiltzeko. 

 Oihalezko poltsa (propagandako motxila) 

 Argazki-albuma: 

 Argazki album bat egin behar duzue, eskolara ekartzeko eta haiekin 

batera familien identifikazioa lantzeko. 

 Argazkiak A5 tamainakoak edo orri erdikoak izan behar dira, kartoi 

meheetan itsatsiak edo inprimatuak, eta ondoren plastifikatu eta koadernatu beharko dituzue 

(kiribil finarekin). 

 Batez ere interesatzen zaigu argazkian harekin batera agertzen den 

pertsonaren izena eta ahaidetasuna (familia edo lagunak). 

 Nahi adina argazki eta orri erabil ditzakezue, ez dago mugarik. 

 Gogoratu albuma urte bakoitzeko oroigarri bat izanen dela, eta 

ikasturtea amaitzean etxera eramanen duzuela. 



 

 Material guztia ikasturteko lehenengo egunean eman beharko diezue 

hezitzaileei 

 Komenigarria da txandal prakak erabiltzea, horrela haurra modu eroso batean 

mugitu ahal izanen da eta janzten eta eranzten errazago ikasiko du. 

 Arropa guztia markatuta egon behar da, izena eta abizena jarrita. Markatu 

gabeko arropak pasabidean dagoen saski batean utziko dira. 

 Berokiek tira bat izan beharko dute esekitokietan uzteko.  

 

FAMILIAREKIN HARREMANA 

 
 
 
 
 
 
 
 
 
 
 
 
El niño 
Está hecho de cien 
El niño posee  
Cien lenguas 
Cien manos 
Cien pensamientos 
Cien formas de pensar 
De jugar y de hablar. 
Cien siempre cien 
Maneras de escuchar 
De sorprender y de amar 
Cien alegrías 
Para cantar y entender 
Cien formas de descubrir 
Cien mundos para inventar 
Cien mundos para soñar. 
El niño tiene 
Cien lenguajes 
(y además cien, cien, cien) 
pero le roban noventa y nueve 
La escuela y la cultura 

Le separan la cabeza del cuerpo 
Le dicen: 
Que piense sin manos 
Que haga sin cabeza 
Que escuche y que no hable 

Que entienda las alegrías 
Que ame y se maraville 
Sólo en Semana Santa y en 

Navidad. 
Le dicen: 
Que descubra el mundo que ya 

existe 
Y de cien 
Le roban noventa y nueve. 
Le dicen: 
Que el juego y el trabajo 

La realidad y la fantasía 
La ciencia y la imaginación 
El cielo y la tierra 
La razón y el sueño 
Son cosas 
Que no están juntas. 
De hecho le dicen 
Que el cien no existe. 
El niño dice: 
En cambio el cien existe.  

 

 Loris Malaguzzi 

En cambio el cien existe 



Momentu honetan zuen seme-alabak beren “ehun lengoaiak” garatzen ari dira. 

Familiak eta eskolak horretan funtsezko papera dugu, eta bere osotasunean gerta dadin, 

konfiantzazko giroa sortu behar dugu. 

Horregatik, zuen parte hartze eta laguntza eskolan, oso beharrezkoa da momentu 

honetan. Nahiz eta gure arteko harremana egunerokoa den eta zuen haurrengan 

kontraesanik ez sortzeko hezkuntza norabide berean ematen ahalegintzen garen, zuen parte 

hartze estuagoa behar duten jarduera batzuk antolatzen ditugu. Horietarako elkarlanera 

gonbidatzen zaituztegu:  

URTEBETETZEA 

Zuen ttikiaren urtebetetzea zuekin ospatuko dugu (lehen urtean izan ezik), beretzako 

egun bereziagoa izan dadin. 

EGUN BETE ESKOLAN 

Zuen ttikiaren azken ikasturtean eskolako egun batean parte hartzera gonbidatuko 

zaituztegu, ikastetxearen eguneroko bizia ezagutzeko: antolaketa, jarduerak, gure lana eta 

zuek txikitxoen lagunak. 

IKASTURTE AMAIERAKO FESTA 

Ikasturte amaieran, ekaineko arratsalde batean, festa bat antolatuko dugu denok elkartzeko.   

Datuen babeserako legea betetzeko, eskolaren barruan garatzen diren jardueretan ezin 

izanen da bideo kamerarekin grabatu edo argazkirik atera. Eskola arduratuko da hori egiteaz, eta 

zenbait formatutan emanen dizkizue. 

 

BILERAK 

Ikastetxearen antolaketa dela-eta, ikasturtean banakako hiru elkargune egiten ditugu 

familiekin: irailean, azaroan eta ekainean. Eskolak edo familiak gehiagotan elkartzeko 

beharra ikusiz gero, adostutako egun eta orduetan eginen da. 

Lehenengo hartu-emana: ZUEN TTIKIAREKIN 

Ikasturte hasieran egiten dugu, zuek zuen seme-alabari buruzko informazio zabala 

emateko: errutinak, ohiturak, oinarrizko beharrak, nortasunaren ezaugarriak…  

Bilera horretan ere eskolan sartzeko beharrezkoa den guztia eman behar diguzue: 

dokumentazioa, argazkiak, mantalak, pixoihalak, ARGAZKI-ALBUMA.... 

Hezitzaileek eskolaren funtzionamenduari buruz dituzuen zalantza guztiak argituko 

dizkizuete. 

Hau da zuekin eta zuen seme-alabarekin dugun lehen topaketa; horregatik, lasai eta 

patxadaz egitea ezinbestekoa iruditzen zaigu. 

 

Lehen harreman honetan, hezitzaileei zuen ordutegien eta prestasunaren berri 

emanen diezue, harrera-aldia antolatzeko 

 

 

Bigarren hartu-emana: 



Hurrengo banakako bilera azaroan egiten da. Horretan, hezitzaileek familiari azaltzen 

diote nola joan diren lehen hilabeteak eskolan eta aditzen dizuete zuek nola bizi izan 

duzuen. Horretaz gain, ttikiaren bilakaerari buruzko beste edozein gai ere jorratzen da. 

 

Hirugarren hartu-emana: 

Hau da familiekin izaten dugun azken hartu-emana, betiere familiak beste bilera bat 

egiteko eskatzen ez badu. 

Bileraren ardatza ikaskuntza-prozesuan izaten ari den bilakaera da, horren funtsezko 

alderdiak aztertuz. 

Azken bi hartu-emanetara gurasoak BAKARRIK etor daitezke, haurra ez; 

izan ere, bilera horiek elkartzeko, informazioa trukatzeko eta denok arretaz 

entzuteko uneak dira. 

Horietan, xehetasun handiagoz hitz egiten dugu ttikiei buruz, baina, egia esan, 

garrantzitsuagoa da eguneroko harremana eta informazio-trukea da. Egunerokoan hitz 

egin dezakegu -eta hitz egin behar dugu- bilakaerari buruz, baita elkarri lagundu eta unean-

unean dituen premiei erantzun ere. Bestalde, hezitzaileekin komunikazioa eraginkorragoa 

eta zuzenagoa izan dadin, "TokApp School" aplikazioa dugu. Aplikazio hori deskargatu ahal 

izanen duzue, eta lehenengo hartu-emanean hezitzaileek informazio gehiago emanen 

dizuete. 

 
 
 

 

Harrera aldia deitzen diogu haurrak, hezitzaileek eta familiek eskolaren aukera 

ugariez eta bertan partekatzen dugun denboraz gozatu ahal izateko behar dugun denborari; 

txikiarengan pentsatutako giro batean garatzen da, non maitasunez, segurtasunez, jolasez 

eta arretaz inguratua sentituko den, eta bere esperientziak aberastu eta zabalduko dituen. 

Aldi horrek garrantzi handia du haurrentzat, familia girotik aldentzeak sortutako 

hausturagatik; horregatik, behar bezala antolatu behar da, haur bakoitza eta bere 

zirkunstantzia bereziak errespetatuz.  

Baina aldi hori haurrarentzat ez ezik, familiarentzat eta hezkuntza-taldearentzat ere 

garrantzitsua da. Prozesu nolakoa den, halakoa izanen da txikiaren atxikimendua eta 

eskaintzen dizkiogun aukerez gehiago gozatzea. 

HARRERA ALDIA 

 



Haur Eskolan sartzeak aldaketa handia dakar: familia-eremutik irtetea. Bertan 

eginkizun zehatza du haurrak, kode jakin batzuetan oinarrituta erlazionatzen da eta espazio 

seguru, ezagun eta babestu batean mugitzen da. Hori dena nabarmen aldatuko da: giro eta 

harreman aldaketa izanen du, etxeko txikia edo handia izateari eta arreta-gune izateari 

utziko dio... beste ikuspuntu batetik begiratuko zaiolako. Familiaren eremutik atera eta bere 

harremanen mundua zabalduko du. 

Funtsezkoa iruditzen zaigu aldi horretan harrera arretatsua izatea. Horregatik, gure 

esku dagoen guztia eginen dugu eskolarekiko lehen harreman horrek denoi eragiten 

dizkigun emozio guztiak behar bezala kudeatzeko. 

HAURRARENTZAT: 

Prozesu hau bere kabuz gaindituko du, eta horretan guk lagunduko dugu, uzten 

digunean, eta errespetuz eta maitasunez. 

Haurrak denbora beharko du hezitzailearekiko atxikimendua sortzeko eta konfiantza 

eta segurtasuna hartzeko, eta, horri esker, eskolak bere gaitasunak garatzeko eskaintzen 

dizkion aukera anitzak ezagutu ahal izanen ditu. 

Tristura, mesfidantza, amorrua, frustrazioa, mina, poza, zoriona, harridura... horrelako 

emozioak senti ditzake, eta gehienak negarraren bidez adieraziko ditu; guk ito gabe 

errespetatu eginen ditugu. Loa, gosea eta nekea ere horrela adieraziko dute; horregatik, oso 

adi egon behar dugu eskaera fisikoak zein emozionalak bereizteko eta haiei erantzun ahal 

izateko. 

Haur bakoitzak egokitzeko zailtasun hori modu desberdin batean agertuko du, baina 

ohikoak dira negarra, uzkurtasuna eta agresibitatea (bere espazioa babesteko grinagatik), lo 

egitean ezinegona, apetitu-arazoak. Haren adierazpena eta komunikazioa ahalbidetu eta 

enpatiaz ulertu behar ditugu, gatazka emozionala modu positiboan eta azkarrago konpondu 

dezan. Adierazpide normalak dira, aldaketaren eta bizitzen eta sentitzen ari denaren ondorio. 

Naturaltasunez jokatu behar da, garrantzi handirik eman gabe. 

Haiek dira PROTAGONISTAK. Beren erritmoak kontrolatzen dituzte, erabakiak 

hartzen dituzte, gatazkak konpontzen dituzte, ekimena hartzen dute… Horregatik, 

funtsezkoa da isilik egotea, behatzea, entzutea eta egiten uztea, eta laguntzea gure esku-

hartzea beharrezkoa denean. 

Egun horietan oso garrantzitsua da “objektu trantsizionala”, hau da, haurrak 

aukeratzen duen eta segurtasuna ematen dion eta emozionalki laguntzen dion objektua: 

objektua, mantatxoa, panpina… Horregatik, eskolara ekartzen utziko diogu. 

 
FAMILIENTZAT: 

 
Zuek ere egokitu beharko duzue zuen seme-alabengandik banantze horretara. 

Batzuetan antsietatea edo larritasuna senti dezakezue haiek uzterakoan. Baliteke 

zaila izatea egoera berri hau onartzea. Guk zuen zailtasunekin enpatizatu nahi dugu, eta 

ahalik eta hobekien eramateko laguntza eta tresnak eman. Badakigu, gure esperientziaren 

arabera, zenbat eta lehenago gainditu zuen zailtasunak, orduan eta lehenago eta hobeki 

onartuko duela txikiak egoera berria. Horrek segurtasun handiagoa emanen dio, gaitasunak 

garatuko dizkio eta eskolak eskaintzen dizkion aukerez bete-betean gozatzeko aukera 

emanen dio.  



Oso garrantzitsua da hezitzaileekin informazioa trukatzea: txikiari buruz hitz egitea, 

zuen sentipenak eta kezkak aipatzea, galdetzea eta zalantzak argitzea... Hori dena, 

haurraren beharren araberako harrera egiteko eta laguntza emateko. 

Haurrak ez ditugu elkarrekin alderatuko, nork bere erritmoa baitu. Haur bakoitzak 

egoera berrietara egokitzeko gaitasun desberdina du, eta horretan faktore askok eragiten 

dute: izaera, familia-egoera... Gogoratu prozesu guztietan gorabeherak izaten direla. 

Hitzak jarri zuen seme-alabak adierazten duenari. Zuek eskolatik joaterakoan txikiak 

negar egiten badu, honelakoak esan: “Badakit triste zaudela, baina joan egin behar dut. 

Laster etorriko naiz...” 

ANTOLAKETA: 

Haur bakoitzak bere izaera eta erritmoak ditu. Horregatik, banakako harrera-prozesu 

bat egitea proposatzen da. Horrela, txiki bakoitzarekiko lotura zaindu ahal izanen da denbora 

eta dedikazio nahikoarekin, eta alde guztien egokitzapena erraztuko da, seguruagoa, 

fidagarriagoa eta haurrarekiko zein familiarekiko lotura handiagoarekin izan dadin. 

Eskolarekin duten lehen harremanean bakoitzarekin bakarka egon ahal izateak 

aukera ematen digu azkarrago elkar ezagutzeko, lasaitasunez eta patxadaz hurbiltzeko, eta 

lotura sortzeko, txikiari eta familiari ongizatea eta segurtasuna emanen diena. 

Lehenengo egunetan, denborak eta espazioak antolatuko ditugu familiei eta haurrei 

harrera indibidualizatuagoa egin ahal izateko, gehienez ere hiruzpalauko taldeetan. 

Eskolan egoteko ordutegiak aldatuz joango dira, txikiaren egoeraren arabera eta 

familiaren prestasuna ere kontuan hartuta, eskolako eta familiako denborak egokitzen 

saiatuz.  

 


